  ԱՄՓՈՓԱԹԵՐԹ
«Հայաստանի Հանրապետության կառավարության 2020 թվականի մայիսի 7-ի N 712-Ն որոշման մեջ փոփոխություններ կատարելու և ժամկետ սահմանելու մասին» ՀՀ կառավարության որոշման նախագծի վերաբերյալ
	Հ/Հ
	Հեղինակը, ամսաթիվը, համարը
	Առաջարկության բովանդակությունը
	Եզրակա-

ցություն
	Կատարված փոփոխությունները

	1.
	ՀՀ Շիրակի մարզպետարան

19.08.2020թ., N01/08.3/09051-2020
	Առաջարկություններ և դիտողություններ չկան:
	Ընդունվել է ի գիտություն:
	

	2.
	ՀՀ տարածքային կառավարման և ենթակառուցվածքների նախարարություն

25.08.2020թ., NՍՊ/14.1/23841-2020
	Առաջարկություններ և առարկություններ չկան: 
	Ընդունվել է ի գիտություն:
	

	
	29.10.2020թ. 
N ՍՊ/14.1/30476-2020
	Լրամշակված տարբերակի վերաբերյալ քռաջարկություններ և առարկություններ չկան:
	Ընդունվել է ի գիտություն:
	

	3.
	ՀՀ աշխատանքի և սոցիալական հարցերի նախարարություն

19.08.2020թ., 
NԶԲ/ԱՄ-1-5/50739-2020


	Դիտողություններ և առաջարկություններ չկան:
	Ընդունվել է ի գիտություն:
	

	4.
	ՀՀ ֆինանսների նախարարություն

21.08.2020թ., N01/8-4/12553-2020


	Նկատի ունենալով, որ Նախագծով առաջարկվում է երկրաշարժի հետևանքով անօթևան մնացած ընտանիքների բնակարանային խնդիրների լուծմանն ուղղված պետական աջակցության ծրագրի շահառու ճանաչված՝ Շիրակի մարզի Մարմաշեն համայնքի Շիրակ բնակավայրի բնակիչ Զարուհի Սանդրոյի Մինասյանի, որպես բնակարանային խնդրի լուծման տարբերակ, բնակելի տան շինարարության փոխարեն դիտարկել բնակարանի գնման վկայագրի տրամադրումը, անհրաժեշտություն է առաջանում ճշգրտել նաև ՀՀ կառավարության 07.05.2020թ-ի N 712-Ն որոշման 2-րդ կետի «ա»  պարբերության մեջ նշված բուն շինարարության գումարը: 

Միաժամանակ առաջարկում ենք փոփոխություններում արտացոլել նաև Նախագծով առաջարկվող՝ շինարարությունն ավարտված բնակելի տների չափագրման աշխատանքների համար նախատեսված միջոցներից 13.0 հազար դրամի նվազեցումից բխող ճշգրտումները:
	Ընդունվել է:
	Կատարվել են առաջարկվող ճշգրտումները:

	
	31.10.2020թ. 
N 01/8-4/16338-2020 
	Լրամշակված տարբերակի վերաբերյալ դիտողություններ և առաջարկություններ չկան:
	Ընդունվել է ի գիտություն:
	

	5.
	ՀՀ արդարադատության նախարարություն

22.09.2020թ., N01//21421-2020
	Առարկություններ չկան:
	Ընդունվել է ի գիտություն:
	

	
	30.10.2020թ. 
N/27.4/24440-2020
	Լրամշակված տարբերակի վերաբերյալ՝

Նախագծի 2-րդ կետի 2-րդ ենթակետում նախատեսված է վկակագիր ստանալու նպատակով դիմում ներկայացնելու և տրամադրվող վկայագրում բնակարանի ձեռքբերման նոր ժամկետ:

Այս առումով գտնում ենք, որ անհրաժեշտություն կառաջանա համապատասխան փոփոխություններ կատարել նաև ՀՀ կառավարության 2020 թվականի մայիսի 7-ի N712-Ն որոշման 12-րդ կետի դրույթներում:

	Ընդունվել է:
	Առաջարկվող փոփոխությունը կատարվել է ոչ թե ՀՀ կառավարության 2020 թվականի մայիսի 7-ի N712-Ն որոշման 12-րդ կետում, այլ նախագիծը լրացվել է նոր՝ 3-րդ կետով:

	6. 
	ՀՀ վարչապետի աշխատակազմի իրավաբանական վարչություն
	1. Նախագծով առաջարկվում է ՀՀ կառավարության 2020 թվականի մայիսի 7-ի N712-Ն որոշմամբ բնակելի տան կառուցման միջոցով բնակարանային պայմանների բարելավման իրավունք ստացած ընտանիքների ցանկից հանել շահառու ընտանիքի, որը տվյալ ծրագրի շահառու գրանցվելու ժամանակ կազմված է եղել երեք անդամից, միևնույն ժամանակ առաջարկվում է նշված ընտանքի անդամներից՝ Զ.Մինասյանին տրամադրել բնակարանի գնման վկայագիր: Սակայն, առաջարկվող նախագիծը մի շարք առումներով լրացուցիչ պարզաբանման և հիմնավորումների կարքի ունի:

Նախ, լրացուցիչ պարզաբանման կարիք ունի այն հարցը` թե ՀՀ օրենսդրությամբ առկա են, արդյոք, իրավակարգավորումներ, որոնք թույլ են տալիս արդեն իսկ տրված բնակելի տան կառուցման միջոցով բնակարանային պայմանների բարելավման իրավունքի փոխարեն անձին տրամադրել բնակարանի գնման վկայագիր: Արդյոք որևէ իրավական ակտով սահմանված է, որ, օրինակ, ինչպես նշված է նախագծի հիմնավորման մեջ, եթե պայմանագրի կնքման փուլում փաստաթղթերի հավաքագրման ժամանակ պարզվում է, որ ընտանիքի 3 անձից 2-ը մահացել են, ապա այդ ընտանիքը պետք է հանվի բնակելի տան կառուցման միջոցով բնակարանային պայմանների բարելավման իրավունք ստացած ընտանիքների ցանկից, և այդ պարագայում ընտանիքի որևէ անդամի տրամադրվի բնակարանի գնման վկայագրի միջոցով բնակարան ձեռք բերելու իրավունք:

Կամ՝ նախագծի հիմնավորման մեջ նշվում է, որ «ելնելով տեխնիկատնտեսական նպատակահարմարությունից՝ ծրագրի շրջանակներում ձևավորվել է գյուղական բնակավայրերում մեկ սենյականոցի շահառուների բնակարանային խնդիրը (…) լուծելու մոտեցումը» նշված դրույթից պարզ չէ, թե ի՞նչ է իրենց ենթադրում «տեխնիկատնտեսական նպատակահարմարություն» դրույթը, բացի այդ պարզ չէ նաև, թե այդ մոտեցումն ինչ մակարդակում է ձևավորվել, որտեղ է ամրագրված և ինչքանով է կիրառելի տվյալ դեպքում:

2. Միևնույն ժամանակ, հարկ է նկատի ունենալ, որ նշված ծրագրի շահառու է հանդիսացել համապատասխան ընտանիքը, որի արդյունքում ընտանիքի երեք անդամներից յուրաքանչյուրը ընտանիքի ծրագրի շահառու դառնալու պահից ձեռք է բերել բնակարանային պայմանների բարելավման պահանջի իրավունք, արդյունքում՝ նաև սեփականության իրավունք կառուցվելիք տան նկատմամբ: Նշված ընտանիքի երկու անդամների մահը հանգեցրել է նրանց՝ այդ թվում՝ գույքային իրավունքների ժառանգության կարգով փոխանցման իրենց ժառանգաներին: Այս պարագայում կառավարության որոշմամբ առաջարկվող կարգավորումը վիճելի է նշված ընտանիքի մահացած երկու անդամների ժառանգների սեփականության իրավունքի իրացման տեսանկյունից:
3.  Նախագիծն ունի նորմատիվ բնույթ, սակայն դրա 2-րդ կետը վարքագծի կանոններ է պարունակում անհատապես Զ. Մինասյանի վերաբերյալ, ինչը խնդրահարույց է «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետի համատեքստում, համաձայն որի նորմատիվ իրավական ակտը պարունակում է վարքագծի պարտադիր կանոններ անորոշ թվով անձանց համար: Այս պարագայում նորմատիվ իրավական ակտով կարող են սահմանվել այնպիսի դրույթներ, որոնք վերաբերում են որևէ իրավական վիճակում գտնվող անորոշ թվով անձանց և ոչ թե անվանական և անհատապես որոշված որևէ անձի:
4. Նախագծի վերնագիրը չի բխում «Նորմատիվ իրավական ակտերի մասին» օրենքի 33-րդ հոդվածի պահանջներից: Միևնույն ժամանակ, նախագծի նախաբանում նշված չէ օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմերը, ինչը չի բխում «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջներից:

	Ընդունվել է ի գիտություն:

Ընդունվել է ի գիտություն:

Ընդունվել է մասնակի:
	1-ին և 2-րդ կետի վերաբերյալ.
Աղետի գոտու գյուղական բնակավավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծմանն ուղղված պետական աջակցության ծրագրերի շրջանակներում ձևավորվում է պարտավորություն ծրագրի շահառու հանդիսացող անձանց բնակարանային պայմանների բարելավման նկատմամբ: Ընդ որում, ընտանիքին հասանելիք սենյակների թիվը և համապատասխանաբար՝ նաև պետական աջակցության չափը որոշվում է՝ ելնելով տվյալ ընտանիքում ծրագրի չափանիշներին համապատասխանղ անձերի թվից: Այսինքն, բնակարանային պայմանների բարելավման պարտավորությունը ձևավորվում ւ նախատեսվում է այդ անձանցից յուրաքանչյուրի համար անձամբ և անխզելիորեն կապված է տվյալ անձի հետ:

ՀՀ քաղաքացիական օրենսգրքի 434-րդ հոդվածի 2-րդ մասի համաձայն պարտավորությունը դադարում է պարտատիրոջ մահով, եթե կատարումը նախատեսված է անձամբ պարտատիրոջ համար կամ պարտավորությունն այլ կերպ անխզելիորեն կապված է պարտատիրոջ անձի հետ:
Հետևանար, նշված իրավունքի դադարման փաստով այն ալ անձանց չի կարող փոխանցվել (այդ թվում՝ ժառանգաբար): Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակապահովման հետ հարցերը կանոնակարգող ՀՀ կառավարության 2008 թվականի նոյեմբերի 13-ի N1337-Ն որոշմամբ հաստատված կարգի 16-րդ կետի համաձայն Եթե հաշվառման մեջ գտնվող քաղաքացին մշտական բնակության է մեկնել այլ վայր կամ մահացել կամ կարգի 17-րդ կետի հիմքերով կորցրել է հաշվառման մեջ մնալու իրավունքը, ապա նրա հետ միասին հաշվառման վերցված նրա ընտանիքի անդամների համար պահպանվում է հաշվառման մեջ գտնվելու իրավունքը, եթե չեն վերացել տվյալ ընտանիքը բնակարանային պայմանների բարելավման կարիք ունեցող համարվելու հիմքերը:
Վերը նշված իրավանորմերից ելնելով նշված ընտանիքի 2 անձանց նկատմամբ ձևավորված պարտավորությունը դադարել է՝ նրանց մահվան փաստով, իսկ Զարուհի Մինասյանի համար այդ իրավունքը պահպանվել է՝ իրեն հասանելիք մասով (1 անձով 1 սենյակի շահառու):

Վերը նշված իրավանորմերը կիրառվել են ծրագրի իրականացման ողջ ընթացքում: Այս մասնավոր դեպքի՝ ՀՀ կառավարության առանձին որոշմամբ կանոնակարգման կարիքն առաջացել է, քանի որ ՀՀ կառավարության 2020 թվականի մայիսի 7-ի N712-Ն որոշման մեջ նշված են կոնկրետ աջակցություն ստացող ընտանիքների թիվն՝ ըստ լուծման տարբերակի: Եվ, քանի որ լուծման տարբերակի փոփոխության անհրաժեշտություն է առաջացել՝ կախված դրանից՝ փոփոխվել են նաև թվային, ժամկետային այլ ցուցանիշներ:  

2019 թվականի դրությամբ ծրագրի շահառու ճանաչված, սակայն բնակարանային պայմանները դեռևս չբարելաված ընտանիքների բնակարանային խնդրի լուծման մոտեցումները ձևավորվել են ՀՀ վարչապետի 2019 թվականի սեպտեմբերի 2-ի NՎ/26-2019 հանձնարարականի համաձայն՝ այդ ընտանիքների շրջանում կատարված հարցման արդյունքում: Մասնավորապես, ընտանիքների մի մասը նախընտրել է բնակարանային շինարարության, իսկ մյուսը՝ բնակարանի գնման վկայագրի միջոցով ֆինանսական աջակցության տրամադրման տարբերակը:

Տվյալ պարագայում, Մինասյանների 3 անձից ընտանիքը նախընտրել է բնակելի տան կառուցումը, իսկ ընտանիքի կազմում տեղի ունեցած փոփոխության արդյունքում շահառու միակ անձը նախընտրել է բնակարանի գնման վկայագրի տարբերակը, հաշվի առնելով նաև որ այն հնարավորություն է տալիս բնակարան ձեռք բերել հանրապետության ողջ տարածքում, այդ թվում՝ վկայագրում նշված աջակցությունը, որպես կանխավճար, օգտագործել հիփոթեքային վարկի ներգրավման համար: 

Առաջարկվող տարբերակի տեխնիկատնտեսական նպատակահարմարությունը կայանում է նրանում, որ 1-սենյականոց անհատական բնակելի տան կառուցման համար անհրաժեշտ գումարը, տեխնիկական միջոցները և ժամկետները գերազանցում են վկայագրի գնման տարբերակով բնակարանի (բնակելի տան) ձեռք բերման համար անհրաժեշտից: Հետևաբար, առաջարկվող տարբերակը նպատակահարմար է պետական ծախսերի արդյունավետության, առավել ճկուն լինելու և քաղաքացու նախապատվության տեսանկյունից: 

Ինչպես նշված է նախագծի հիմնավորման 7-րդ կետում՝ նախագիծն իր բնույթով առավելապես անհատական է, քանի որ վերաբերում է կոնկրետ անձի խնդրին, սակայն նախագծի նորմատիվ բնույթը հիմնավորվում է «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասի դրույթներով, որի համաձայն նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: 
Նախագծի վերնագրի մասով փոփոխություն չի կատարվել, քանի որ նախագծով առաջարկվում է կատարել փոփոխություններ ՀՀ կառավարության 2020 թվականի մայիսի 7-ի N712-Ն որոշման մեջ, և դրանով պայմանավորված տվյալ քաղաքացու բնակարանային պայմանների բարելավման մասով սահմանել ժամկետ, ինչն արտացոլված է վերնագրում:
Նախագծի նախաբանում կատարվել է առաջարկվող լրացումը:




